
賀禦注金剛經狀

作者：張九齡　唐

本作品收錄於《全唐文/卷0289》

右：內侍尹鳳祥宣敕，垂示臣等《禦注金剛經》。但佛法宗旨，撮在此經。人閒傳習，

多所未悟，陛下曲垂聖意，敷演微言，幽關妙鍵，豁然洞達。雖臣等愚昧，本自難曉，

伏覽睿旨，亦即發明：是知日月既出，天下普照，誠在此也。陛下至德法天，平分儒術，

道已廣度其宗，僧又不違其願：三教並列，萬姓知歸。伏望降出禦文，內外傳授。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

